Mpho e e kgethegileng
ya matsalo

E kwadilwe ke Zaheera Jina Asvat

E tshwantshitswe ke Chantelle and Burgen Thorne

Zakarriya a tsoga fa letsatsi le phunyeletsa mo

diphatlhaneng tsa garetene.

E ne e le letsatsi la gagwe la matsalo! Mme o ne a mo
tshepisitse mpho e e kgethegileng ya matsalo. Morago
ga difitlholo, Mme a mo pega mo setulong se se kwa

morago sa koloi.



Sejanaga sa ema. Zakariyya o ne a utlwa dintswa di

bogola le dikatse di lela.
“Mme, re fa kae?” a botsa.

“Re tlile mo lefelong le le kgethegileng thata moo go
tlhokomelwang diphologolo gona. Go bidiwa SPCA.”

Ba ne ba tsena ka lebati la galase mme ba dumedisiwa

ke mosadi yo o neng a apere hempe e e botala jwa

legodimo.

“Ke nna Ngaka Molete. Lo amogetswe mo SPCA. Ke ngaka
ya diphologolo, Ke alafa diphologolo tse di lwalang.”



“Re tlile fano got la go amogela dikatsana tse pedi.”

Ga bua Mme.
“Dikatsana tse pedi?” ga botsa Zakariyya.

Ngaka Molefe a ba etetela pele go ya kwa dihokong.
Zakarriya a bona dikatse le dikatsana di le dintsi.
Ngaka Molete o ne a tshwara katsana e thamaga

le e phatshwana mo mmanking.

Mme a saena dipampiri tsa kamogela mme a duela

madi a teng.

Zakariyya a sadisa Ngaka Molete sentle.

Kgabagare, fa ngwedi o laelana le letsatsi, Zakarriya

a bo a solasola dikatsana tsa gagwe mo bolaong.

“Ginger le Liquorice ke dimpho tse di kgethegileng
tota tsa matsalo go gaisa tse nkileng ka di amogela

Mme!” Zakariyya a tshega.




Monate wa Nal'ibali

Mpho e e kgethegileng ya matsalo

E kwadilwe ke Zaheera Jina Asvat e E tshwantshitswe ke Chantelle le Burgen Thorne

Megopolo e re ka buang ka yona 1
O tla bo o le dingwaga tse kae mo letsatsing la gago le le latelang la matsalo?
Mpho e o tla e ratang thata ya letsatsi la matsalo ke efe?

O akanya gore Ginger le Liquorice ba fitlhile jang kwa SPCA?

Mo lelapeng la gaeno, a lo tle lo fane dimpho tsa malatsi a botsalo? Goreng lo tle
lo naane kgotsa lo se ke lo fana sepe?

Se se bonwang ka matlho

A o na le seruiwanyana se o tleng o tshameke le sone, kgotsa a o ke o eletse e kete
o ka bo o na le sone? Terowa setshwantsho sa gago le seruiwanyana seno.

Go Bala

Batla dilo tseno mo leinaneng:

4 medumo e le mebedi e e dirwang ¢ dilo di le pedi tse re di bonang
ke diphologolo mo loaping

<+ maina a mebala e le meraro % leina la sejo sengwe

<4< nomoro e le nngwe

N

Go Kwala

Zakariyya o ne a batla katsana ka letsatsi la gagwe la matsalo. Fa o ne o ka kgona
go fiwa sengwe le sengwe se o se batlang, kwala lenaane la dimpho tsa letsatsi la
matsalo tse o neng o ka di rata.

Dirisa lebokoso la khateboto go dira seroto sa go tshola katse se se tshwanang le se
se mo leinaneng. Go tswa foo dirisa thabego ya go tshameka kgotsa mmopa go dira
Ginger le Liquorice o bo o di tsenya mo serotong sa gago sa go tsenya katse.

Tiragatso

Dira jaaka ekete ke wena Zakariyya mme o tlotle leinane leno gape kwa ntle
ga go dirisa mafoko ape. Dirisa fela go itshikinya ga mmele go bontsha se se
diregileng ka letsatsi la gago la matsalo.




